
Ĉeĥio – Slovakio:                  Somero kun prezidenta trajno

Danke al kunlaboro de ĉeĥa Nacia Teknika Muzeo, Ĉeĥaj Fervojoj (ČD) kaj Fervojoj de Slovaka respubliko (ŽSR), kaj okaze de cent jaroj ekde fondo de Ĉeĥoslovakio okazas veturoj de nostalgia Prezidenta trajno al elektitaj lokoj en Ceĥio kaj ankaŭ en najbara Slovakio.

Ekde 29-a Julio ĝis komenco de septembro 2018 publiko havas okazon trarigardi tiun ĉi unikan vagonaron, konsistanta el salonvagonoj de la iamaj ĉeĥoslovakaj prezidentoj. Ekzemple la vagono Aza 086, konstruita por Francisko Ferdinando d´Este, sed uzadis ĝin ankaŭ D-ro Edvard Beneš. Aza 080 portas salonvagono por unua ĉeĥoslovaka prezidento T. G. Masaryk. Plia estas la vagono “Salon 001”, en kiu vojaĝis la prezidento Ludvík Svoboda. Parto de la vagonaro estas ankaŭ rekonstruita “Pancéřák”  (Kirasvagono”), modifita por bezono de pilgrima ekspozicio kun temo “Vojaĝoj de la ĉeĥoslovakaj prezidentoj”, kiu estos alirebla dum restado en ekspoziciaj lokoj. En trajnkapo trafikas vapora lokomotivo 464.202 Rosnička (Hilo).

La Prezidenta trajno laŭvice prezentos sin en Brno, Bratislava, Nitra, Zvolen, Lučenec, Žilina, Košice, Zlín, Olomouc, Pardubice, Plzeň, Plasy,  Lužná u Rakovníka, Chomutov, kaj sian pilgrimadon ĝi finos en fervoja stacio Praha Masarykovo nádraží  en ĉeĥa ĉefurbo Praha. 

Sur la foto dekstre estas pli detale aldonita vaporlokomotivo 486.007, nomata Zelený Anton (Verda Antono) unu de alterne trafikantaj  vaporlokomotivoj kun Prezidenta trajno, dum sia veturo el Břeclav (sudorienta Ĉeĥio) al Bratislava (Slovakio).  

Pli detalajn informojn pri somera pilgrimado de la Prezidenta trajno vi trovos en webpaĝo www.ntm.cz aŭ www.cd.cz/100.  
Ĉinio:                            Konstruo de landlima tunelo inter Ĉinio kaj Laoso

China Railwayy No. 2 Group Co Ltd  respondecas pro konstruado de fervoja tunelo sur nove konstruata fervoja linio inter Ĉinio kaj Laoso. La tunelo nomiĝas Tunelo de Amikeco. Entuta longo de la tunelo estos 9595 m kaj ĝi estos dutraka. 7170 metroj troviĝos sur ĉina teritorio, restanta parto 2425 metroj sur teritorio de Laoso. Enirportalo sur laosa parto estas jam preta kaj okazas nur finlaboroj, ekzemple plantado de kreskaĵoj kaj similaj. Finkonstruota linio povus fariĝi modelo por aliaj novaj estontaj fervojlinioj.

                                                                                                              (Laŭ German.China.org. 2.4.2018)

Francio:                         En Francio oni subvoĉe fermas pluajn liniojn

Kun media atento celita precipe al preparate disputada reformo SNCF  kaj protestoj de dungitoj okazis en Francio plia ĉesigo de trajntrafiko en provinca fervojo. Ekde komenco de la jaro 2017 estis haltigita kaj ĉis nun nerefunkciigita pasaĝertrafiko sur linioj Brive la Gaillarde – Pompadour Correze kaj Bayonne – Saint Jean Pied de Port. Sur laste nomata linio en pasinto funkciis eĉ elektra trafiko, kiu finis pro malbona stato de kontaktolineo. La linio tamen travivis altekostan rekonstruon, por ke Saint Jean Pied de Port, startloko de la unu el dekdu ĉefaj pilkgrimtraceoj tra Pireneoj al Santiago de Compostela, restu atingebla trajne. Tio ĉi nun jam ne validas kaj pasaaĝertrajnoj estas anstataŭigataj per busoj.        

Germanio:          Germana Fervojo akceptos en 2018 19 mil pli aĝajn dungitojn

Deutsche Bahn (Germanaj Fervojoj) estas devigata akcepti en la jaro 2018 entute ĉirkaŭ 19 mil novajn dungitojn. Inter ili estos iamaj soldatoj kaj aliaj homoj pli ol kvindekjaraj, oni interesiĝas eĉ pri gejunuloj kun nefinita instruado, kaj viroj kaj virinoj. Kiel informis 10-an de Majo 2018 semajngazeto WirtschatfsWoche laŭ informo de persona DB ĉefo Martin Seiler, tiu ĉi ŝtata konzerno ĉijare el indikita nombro akceptis 10000, de kiuj 6000 jam laboras ĉe la fervojo. Motivo de tiu ĉi varbado estas kialo, ke dum venontaj dek jaroj forlasos la fervojon ĉirkaŭ 200000 fervojistoj por emeritiĝi. DB serĉas precipe novajn lokomotivistojn, fakulojn por IT kaj laboristojn por trakkonstruado, informis Seiler. En la jaro 2017 nove akceptitaj dungitoj pli ol kvindekjaraj atingis eĉ 14 procentojn de ĉiuj nove akceptitaj.

Seiler, kiu antaŭ transpreno de la nova funkcio en konzerno aktivis kiel gvidanto de Telekom, intencas forigi altan nombron da kromhoroj, precipe ĉe lokomotivistoj kaj konduktoroj, ĉe kiuj oni jam registras ilian partan malmultigon. Laŭ aserto de Seiler “DB estas nepre konkurenckapabla kompare al aliaj grandaj labordonantoj, ĉar fervojo garantias konfirman laborlokon kaj la salajroj venas ĉiam akurate.”

Hispanio:                         Malmultekosta AVE en Hispanio

Hispana trafikministerio en marto 2018 anoncis, ke fine de la  jaro 2019 en merkaton de fervoja pasaĝertrafiko venos nova “Smart Train” sub signo “EVA” (literoj AVE en retrosinsekvo), kiu estos “Ion cost”, per oferto al grandrapidaj trajnoj AVE (analogio de malmultekosta oferto “Ouigo” de la kompanio SNCF). Trafiko povus esti inaŭgurita de kvin duopoj de trajnoj inter stacioj Madrid, Camp de Tarragona kaj Barcelona, El Prat de Llorbregat. La trajnoj havas nur unu vagonklason, vendataj estos nur elektronikaj veturbiletoj. Oferto inkluzivos ankaŭ trafikon “de domo al domo”, inkluzive de apudurbaj trajnoj, kio en Hispanio estas novaĵo. La veturbiletoj povus esti je ĉirkaŭ 25 % malpli kostaj ol turisma klaso AVE. Interna ekipaĵo en la trajnoj povos oferti pli grandan spacon por bagaĵoj, lokojn por trankvilo, kaj ankaŭ lokojn por labori, aŭ kupeojn por grupoj ĝis 6 pesonoj. Wifi estos al dispono. Temos pri modernigitaj veturiloj serio 102/112 (Talgo). Oferto de RENFE celos al gejunuloj kaj junaj familioj, kiuj malmulte vojaĝas aŭ beluzas aŭtomobilon. Al nuntempaj 4 milionoj da pasaĝeroj la trajnoj AVE inter Madrido kaj Barcelono oni antaŭvidas plian milionon da vojaĝantoj en jaro.

                                                                                                                     (Laŭ E – R, 03/2018)

Svisio:                            Fervojoj Jungfrau anoncis novajn rekordojn    

Fervojoj Jungfraubahn  statistikis en la jaro 2017  1041500 vojaĝantojn, kiuj trafikis al eŭropa montosupro de Jungfrau kaj al montpasejo Jungfraujoch. Ili estis  pri 13,6% pli multaj ol en la jaro 2016 kaj pri 3,4% pli multaj ol en rekorda jaro 2015. Ankaŭ ĉe la fervojo Rigi oni notis plialtigon. Entute 850 mil da gastoj vizitis en la jaro 2017 la monton Rigi, kio estas je 8,2% pli multe ol en antaŭa jaro 2016. Pozitiva estas precipe kresko de eksterlandaj gastoj. Baze de ĉi tiuj pozitivaj indikoj estis ĉe Rigi-Bahn plialtigita kapitalo de 14,5 al 18 milionoj da CHF. 

                                                                                                                        (Laŭ E – R, 03/2018)              

